
P20 娛樂

「人氣王」炎明熹（Gigi）日前到西貢
拍音樂劇，吸引大批「Gi 炎粉」到場追
星。由於當日天公不造美，影響劇組拍攝

進度，眼見粉絲冒風
雨等候，Gigi非常
心痛，完成拍攝工
作即奔向粉絲堆道
歉，足見她非常愛
錫粉絲。

粉絲捱冷苦等
天氣差影響拍劇進度

炎明熹心痛道歉
日前炎明熹、李爾晨、麥

玲玲等於西貢泥涌石灘
拍無綫全新音樂劇《戀上西
沙》，Gigi以民族少女風及
牛仔型格Look現身，為了應
付其中一場彈結他場口，拍

攝前她於家中反覆練習，相當專
業。
拍攝當日氣溫雖然不算太低，但

因陰天及落毛毛雨，加上頗大風，故
Gigi休息時會披上超厚的「熊啤啤」
大褸保暖。由於天氣影響拍攝進度，

單是上午行程已超時兩小時，

眼見「Gi炎粉」冒着風雨等了又等，
Gigi 大感不好意思，完成拍攝工作
後，即拿着「大聲公」向粉絲問好兼
道歉，結尾一句更說：「我都唔知講
咩好，我說話係有限公司。」

「Gi炎粉」送熱湯應援

她接受無綫娛樂新聞台訪問時，
再向粉絲道歉：「其實我一嚟到已經
有部分粉絲到咗，我就知道弊傢伙，
希望可以盡快拍完，但拍劇冇可能咁
快完，所以真係好多謝大家喺度等。
同埋今日陰天，有啲毛毛雨，所以比

較麻煩。佢哋足足等咗兩個鐘，真係
非常之唔好意思。」
Gigi開心表示最近多了機會見粉

絲，搞笑「自責」不擅辭令而待慢粉
絲：「其實我一直好想講多謝大家，
但因為我說話係『有限公司』，最近
都見咗大家好多次面，好似要講嘅嘢
都講晒咁，已經諗唔到要再講啲咩，
再咇又好似有啲造作，但可以同佢哋
長時間見面，我自己真係非常之開
心。」而「Gi炎粉」除了專程到場為
Gigi打氣，亦為劇組送上熱湯，相當
有愛。

■李爾晨與炎明嘉於音樂劇關係曖昧。

姚焯菲（Chantel）前晚獲
「小飛象」（粉絲暱稱）舉行電
車派對，租用兩架電車為其新歌
《初心小島》應援，她說：「好
開心呀！我未試過電車派對，大
家可以坐一個鐘遊走港島區。好
多謝粉絲繼上次水晶巴士後，今
次又花心思搞呢個派對，仲包埋
車上飲食同遊戲。」並承諾會多
更新社交網跟粉絲互動。
提到她在《萬千星輝頒獎典

禮 2023》「食白果」，Chantel
指在公司舉行盆菜宴當日，曾被
拉上台拉票，但當時誤將入圍
「最具潛質新人」說成「飛躍進
步女藝員」，故有粉絲在「女飛
躍」名單中找不到偶像的名字而
無法投票，可能因此影響票數！
她說：「公司好錫我，舊年安排
我去兩個地方拍MV，畀我嘗試自
己鍾意嘅曲風，今年初又推出新
單曲，已經好幸福。」

■粉絲等得咁辛苦，當然要同偶像合照留念。

泰星New Thitipoom（鄭明心）與周秀娜等昨日
出席活動，New去年來港舉行粉絲聚會，昨日是首
次出席公開活動。他表示最喜歡吃蛋撻，特別感謝工
作人員和粉絲讓他品嘗不同款式的蛋撻。他表示喜歡
演戲，可以接觸平日沒遇過的經歷，最想拍動作片挑
戰自己。周秀娜表示忙到農曆新年才有幾天假期，情
人節當日亦要開工：「不過情人節對住一位靚仔，我
哋演一對，但由於我同佢完全唔識，所以想喺開拍前

見面同盡快熟。」
■New與周秀娜
盛裝出席活動。

劉穎鏇、王梓軒與甄子丹愛女甄濟如昨日出席汽車品牌服務
中心開幕活動，劉穎鏇表示非常喜歡駕車：「因為我會暈車浪，
但自己揸車就唔會有呢個問題。」她自爆駕駛有兩大特點，就是
從未試過超速被抄牌，另一點就是必定迷路！她自言是守規則的
司機，很擔心被影快相及安全問題，故會提早出門預留多一點時
間。她自認大頭蝦，除了回家及上班的路，往其他地方必定迷
路：「正如我揸車嚟呢度，已經行錯咗兩次，可能5分鐘嘅車程
變成15分鐘，呢啲事成日發生。」

